
Cobë sã lżi mie wstôwa 

I wôżné bëłë słowa 

Bëm nie béł leno numrã  

Z nimòcë wëprzińc bùnkra 

Nie pòbòliwa zãbë 

Na szlipsowëch nie skãcził... 

 

A wielno smacznëch nótów  

Tëch, co nie cësną, bótów 

Zjesc, wëpic - co chcą òczë 

I métrów piãc przeskòczëc 

Mòc wëcknąc, co chto mësli  

Pamiãtac, co sã przesni... 

 

Rôz rzeknąc co do smiéchù 

Ùkùglac dëcha z pichù 

Czej tëpnąc - cëszi kòta 

A żëbë szła robòta  

Tak serce nie bùrclowa  

Mni sëwô bëła głowa  

 

A jesz, Nôwëższi Panie 

Wëgódné dôjce szchanie, 

Bëm zahalac mógł czasu 

Ti, co nie wmikô, kasë 

Co bë tu jesz w litanie...? 

Ju bëło ò wstówanim...? 

 

Tómk Fópka, Chwaszczëno, 22 zélnika 2025 rokù, gòdz. 9.24 d.p. 


